
Ky botim është realizuar me përkrahjen e projektit Promovimi i Shoqërisë 
Demokratike (DSP) – i financuar nga Zyra Zvicerane për Bashkëpunim në Kosovë 
(SCO-K) dhe Ministria e Punëve të Jashtme e Danimarkës (DANIDA) dhe menaxhuar 
nga Fondacioni Kosovar për Shoqëri Civile (KCSF). Përmbajtja e këtij botimi është 
përgjegjësi e Organizatës Iniciativa për Progres – INPO dhe në asnjë mënyrë nuk 
mund të konsiderohet si qëndrim i SCO-K-së, DANIDA-së apo KCSF-së. 

Rreth INPO-së 

Iniciativa për Progres (INPO) është organizatë joqeveritare dhe jofitimprurëse e 
themeluar në vitin 2005 me qëllim që të përparoj pjesëmarrjen e qytetarëve në 
proceset vendimmarrëse. INPO avokon për forcimin e parimit të transparencës dhe 
llogaridhënies dhe sundimin e ligjit në institucione publike, rritjen e kërkesave të 
qytetarëve, si dhe luftimin e korrupsionit, duke synuar avancimin e vlerave të një 
shoqërie të hapur dhe demokratike. 

 

Shënim 

Ky material nuk ka të drejta autoriale. Të gjitha të dhënat dhe përmbajtja e tij mund 
të përdoren plotësisht ose pjesërisht pa lejen paraprake të INPO-së. Sidoqoftë, 
duhet të citohet burimi. 

www.inpo-ks.org 

 

 

 

 

 

 

 

 

 

mailto:info@inpo-ks.org
http://www.inpo-ks.org/


Iniciativa për Progres – INPO                                                                                                                        Gusht 2017 

6 
 

Lista e figurave në dokument 

Figura 1: Numri i përgjithshëm i kënaqshmërisë me shërbimet komunale .......................... 12 

Figura 2: Shërbimet administrative - Vizitimi i komunës nga qytetarët në 12 muajt e fundit 
për të kryer shërbime administrative; Efikasiteti i komunës/administratës publike në 
lëshimin e dokumenteve ................................................................................................................. 14 

Figura 3: Shërbimet administrative - Kënaqshmëria e qytetarëve me saktësinë dhe 
shpejtësinë në marrjen e dokumentit/shërbimit të kërkuar herën e fundit kur kanë qenë në 
komunë ............................................................................................................................................... 14 

Figura 4: Shëndetësia - Kënaqshmëria e qytetarëve me shërbimet shëndetësore të ofruara 
nga QKMF-të, QM-të dhe ambulantat shëndetësore ................................................................. 15 

Figura 5: Shëndetësia - Arsyet e pakënaqshmërisë së qytetarëve me shërbimet 
shëndetësore të ofruara nga QKMF-të, QM-të dhe ambulantat shëndetësore .................... 15 

Figura 6: Arsimi - Kënaqshmëria e qytetarëve me cilësinë e arsimit parauniversitar; 
Kënaqshmëria e qytetarëve me infrastrukturën e ambienteve shkollore ............................. 16 

Figura 7: Sporti - Kënaqshmëria me organizimin e aktiviteteve sportive; Kënaqshmëria me 
mbështetjen e klubeve sportive nga komuna ............................................................................. 17 

Figura 8: Kulturë dhe rini - Kënaqshmëria e qytetarëve me organizimin e aktiviteteve 
kulturore si shfaqje teatrale, festival, orë letrare, panaire; Kënaqshmëria e qytetarëve me 
organizimin e aktiviteteve rinore ................................................................................................... 18 

Figura 9: Infrastruktura rrugore dhe mirëmbajtja - Kënaqshmëria e qytetarëve me gjendjen 
e rrugëve, përfshirë cilësinë e asfaltimit dhe gjerësinë e rrugëve; Kënaqshmëria e 
qytetarëve me mirëmbajtjen e rrugëve (intervenimet nga komuna kur demolohen rrugët, 
happen gropat, prishet struktura e asfaltit); Kënaqshmëria e qytetarëve me sinjalistikën 
rrugore, shenjat për këmbësorë, shpejtësinë e kufizuar, paralajmërimin për afërsinë e 
shkollave, hapësirave publike ......................................................................................................... 19 

Figura 10: Trotuaret - Kënaqshmëria e qytetarëve me trotuaret (gjatësinë, gjerësinë, 
mundësitë për lëvizje dhe mirëmbajtjen e tyre) ......................................................................... 20 

Figura 11: Ndriçimi publik - Kënaqshmëria e qytetarëve me ndriçimin publik në rrugë dhe 
hapësira publike (parqe, sheshe) ................................................................................................... 20 

Figura 12: Parkingjet publike - Kënaqshmëria e qytetarëve me ekzistencën e hapësirave 
publike për parkingje ....................................................................................................................... 21 

Figura 13: Parqet, sheshet dhe hapësirat publike - Kënaqshmëria e qytetarëve me numrin 
e parqeve dhe shesheve; Kënaqshmëria e qytetarëve me mundësitë që ofrojnë sheshet për 
rekreacion, tubime, shëtitje, etj. .................................................................................................... 22 

Figura 14: Parqet, sheshet dhe hapësirat publike - Kënaqshmëria e qytetarëve me 
hapësirat gjelbëruese në vende publike; Kënaqshmëria e qytetarëve me mirëmbajtjen e 
parqeve, shesheve dhe hapësirave publike ................................................................................. 22 

Figura 15: Transporti publik - Kënaqshmëria e qytetarëve me shërbimet e transportit 
publik; Kënaqshmëria e qytetarëve me oraret e qarkullimit të transportit public ............... 23 

Figura 16: Uji i pijshëm - Kënaqshmëria e qytetarëve me përfshirjen në sistemin e 
ujësjellësit; Kënaqshmëria e qytetarëve me furnizimin me ujë; Kënaqshmëria e qytetarëve 
me cilësinë e ujit ............................................................................................................................... 24 

Figura 17: Mbeturinat - Kënaqshmëria e qytetarëve me grumbullimin e mbeturinave, 
përfshirë orarin e grumbullimit të tyre ......................................................................................... 24 

Figura 18: Kanalizimi - Kënaqshmëria e qytetarëve me trajtimin e ujërave të 
zeza/kanalizimit ................................................................................................................................ 25 

Figura 19: Planifikimi urban dhe rural - Kënaqshmëria e qytetarëve me planifikimin urban 
dhe rural ............................................................................................................................................. 25 



Iniciativa për Progres – INPO                                                                                                                        Gusht 2017 

7 
 

Figura 20: Kënaqshmëria me pushtetin lokal - Kënaqshmëria e qytetarëve me punën e 
kryetarit të komunës; Kënaqshmëria e qytetarëve me punën e kuvendit komunal; 
Kënaqshmëria e qytetarëve me punën e drejtorive komunale ................................................ 26 

Figura 21: Kënaqshmëria me pushtetin lokal - Ndryshimet në nivelin e kënaqshmërisë së 
qytetarëve për punën e kryetarit të komunës, kuvendit komunal dhe drejtorive komunale
 ............................................................................................................................................................. 27 

Figura 22: Transparenca - Informimi i qytetarëve me punën e komunës ............................. 27 

Figura 23: Transparenca - Informimi i qytetarëve në 12 muajt e fundit për ndonjë takim 
publik, mbledhje të kuvendit apo takim tjetër të organizuar nga komuna ............................ 28 

Figura 24: Vendimmarrja - Pjesëmarrja e qytetarëve në 12 muajt e fundit në ndonjë takim 
për shqyrtimin e një dokumenti strategjik, apo rregullore komunale .................................... 28 

Figura 25: Vendimmarrja - Pjesëmarrja e qytetarëve në ndonjë takim për planifikimin e 
buxhetit; Në rast pjesëmarrje të qytetarëve në takime publike për planifikimin e buxhetit, 
marrja parasysh e kërkesave të tyre .............................................................................................. 29 

 

 

 

 

 

 

 

 

 

 

 

 

 

 

 

 

 

 

 

 

 

 

 



Iniciativa për Progres – INPO                                                                                                                        Gusht 2017 

8 
 

Hyrje 

Anketa “Indeksi i kënaqshmërisë së qytetarëve me shërbimet komunale”, ka bërë 
vlerësimin e kënaqshmërisë së qytetarëve të Prishtinës me shërbimet komunale. Të 
dhënat e dalura nga anketa, përfaqësojnë mendimet e qytetarëve të moshës 18 vjeç 
e më shumë, gra dhe burra, të cilët janë intervistuar përgjatë muajit maj dhe qershor 
2017, në zonat urbane dhe rurale të Prishtinës. 

Anketa është dizajnuar të bëjë vlerësimin e kënaqshmërisë me shërbimet komunale, 
të cilat ofrohen nga komuna bazuar në kompetencat vetanake. Anketa përshinë 15 
lloje të ndryshme të shërbimeve komunale, si dhe matjen e kënaqshmërisë së 
qytetarëve me pushtetin lokal duke i pyetur qytetarët për nivelin e kënaqshmërisë 
së tyre me punën e Kryetarit të Komunës, Kuvendit Komunal, si dhe Drejtorive 
Komunale. Gjithashtu, anketa ka bërë edhe vlerësimin e pjesëmarrjes së qytetarëve 
në vendimmarrje dhe stadit të informimit të qytetarëve me punën e autoriteteve 
komunale. 

Ky raport do të ofrojë të dhëna specifike të kënaqshmërisë së përgjithshme të 
prishtinasve për këto lloje të shërbimeve: Shërbime administrative; Shëndetësi; 
Arsim; Sport; Kulturë dhe Rini; Infrastrukturë rrugore dhe mirëmbajtje; Trotuare; 
Ndriçim Publik; Parkingje Publike; Parqe Sheshe dhe Hapësira Publike; Transporti 
Publik; Uji i Pijshëm; Mbeturina; Kanalizim; Planifikim urban dhe rural.  

INPO synon që këtë Indeks ta realizoj në baza vjetore në mënyrë që të kemi të dhëna 
reale të kënaqshmërisë me performancën e komunës, rezultatet e së cilit do të 
ndikonin në prioritizimin e investimeve dhe ngritjen e cilësisë së shërbimeve 
komunale. 

Përmbledhje ekzekutive 

Shërbimet publike komunale janë shërbime që ofrohen nga komuna për qytetarët 
që jetojnë brenda juridiksionit të saj, drejtpërdrejt ose duke e financuar ofrimin e 
shërbimeve. Rrjedhimisht, komuna është institucioni primar publik i qeverisjes 
përmes të cilës qytetarët marrin shërbime.  

Anketa “Indeksi i kënaqshmërisë me shërbimet komunale”, ka bërë vlerësimin e 
kënaqshmërisë së qytetarëve të Prishtinës, me shërbimet që ofron komuna. Të 
dhënat e dalura nga anketa, përfaqësojnë mendimet e qytetarëve të moshës 18 vjeç 
e më shumë, gra 43.03% dhe 56.97% burra, të cilët janë intervistuar përgjatë muajve 
maj dhe qershor, 2017. Mostra sipas strukturës së vendbanimit ka përfshirë 40.67% 
të të anketuarve nga vendbanimet rurale dhe 59.33% nga ato urbane. 

Të dhënat e “Indeksi i kënaqshmërisë me shërbimet komunale”, tregojnë se 
qytetarët e Prishtinës në përgjithësi janë të kënaqur me shërbimet komunale dhe 
punën e Kryetarit të Komunës dhe drejtorive komunale. Ndërsa, në listën e 
pakënaqësive dominojnë mungesa e parkingjeve publike, pamundësia për të lëvizur 
lirshëm në trotuare, mirëmbajtja e rrugëve, si dhe mungesa e aktiviteteve sportive 
dhe rinore. Negativisht është vlerësuar edhe puna e Kuvendit Komunal.  

Mesatarja aritmetike e kënaqshmërisë me të gjitha shërbimet komunale është 
58.37% ndërsa mesatarja e pakënaqshmërisë 34.23%. 

Më shumë se tre të katërtat e qytetarëve të Prishtinës janë të kënaqur me shërbimet 
e administratës komunale. Pajisja me dokumente të gjendjes civile, leje ndërtimore, 
leje biznesi etj., vlerësohet të jetë efikase. 76.97% të qytetarëve janë të kënaqur apo 
shumë të kënaqur më shpejtësinë dhe saktësinë e marrjes së këtyre shërbimeve. 

Më shumë se gjysma e prishtinasve janë të kënaqur me shërbimet shëndetësore që 
ofrohen nga QKMF-ja, QMF-të dhe ambulantat e shëndetësisë. Të kënaqur apo 
shumë të kënaqur janë shprehur 61.17% e qytetarëve ndërsa 32.77% të të tjerëve 
që janë shprehur të pakënaqur apo shumë të pakënaqur me këto shërbime. Arsyet 
më të mëdha të pakënaqshmërisë rezultojnë të jenë cilësia e shërbimit të ofruar, 
mungesa e barnave dhe produkteve mjekësore dhe mungesa e mjekëve specialist. 

Cilësia e arsimit parauniversitar është vlerësuar e kënaqshme nga qytetarët. 60.50% 
janë deklaruar të kënaqur apo shumë të kënaqur, ndërsa 31.43% kanë shprehur 
pakënaqshmërinë me cilësinë e arsimit parauniversitar. Të dhënat tregojnë se 
66.80% grave janë të kënaqura apo shumë të kënaqura me cilësinë e arsimit. 

Infrastruktura e ambienteve shkollore vlerësohet pozitivisht nga qytetarët. Të 
kënaqur apo shumë të kënaqur janë deklaruar 64.03%, ndërsa 27.06% janë shprehur 
të pakënaqur apo shumë të pakënaqur. Kënaqshmëria me infrastrukturën e 
ambienteve shkollore është më e madhe në zonat rurale të komunës. 76.03% e 
qytetarëve të kënaqur jetojnë në zonat rurale ndërsa 55.81% në zonat urbane. 

Në përgjithësi qytetarët janë të kënaqur me shërbimet e ndërmarrjeve publike 
lokale apo rajonale që bëjnë furnizimin me ujë dhe grumbullimin e mbeturinave. 
Përfshirja në sistemin e ujësjellësit, furnizimi dhe cilësia e ujit rezultojnë të jenë 
efikase sipas mendimit qytetarëve, pasi më shumë se tre të katërtat e qytetarëve 
janë shprehur të kënaqur me këto shërbime. Njëjtë të kënaqur janë shprehur edhe 
62.18% e qytetarëve sa i përket trajtimit të ujërave të zeza dhe kanalizimeve. 

Niveli i kënaqshmërisë me aktivitetet kulturore është më i lartë krahasuar 
aktivitetet sportive dhe rinore. 54.46% e qytetarëve janë të kënaqur me aktivitetet 
kulturore që organizohen në komunë, ndërkaq 44.87% e tyre, nuk janë të kënaqur 
me aktivitetet sportive, respektivisht 41.51% nuk janë të kënaqur me mbështetjen 
e klubeve sportive nga komuna. 21.68% janë përgjigjur me nuk e di/refuzoj të 
përgjigjem mbi kënaqshmërinë e organizimit të aktiviteteve sportive dhe 39.66% 
janë përgjigjur njësoj sa i përket kënaqshmërisë së mbështetjes së klubeve sportive 
nga komuna. Rrjedhimisht, këto shifra tregojnë që qytetarët janë shumë pak të 
informuar rreth aktiviteteve dhe angazhimit të komunës për të promovuar sportin. 

Më shumë se gjysma e qytetarëve janë të kënaqur me gjendjen e rrugëve në 
komunë. 52.78% janë deklaruar të kënaqur apo shumë të kënaqur me cilësinë e 
asfaltit dhe gjerësinë e rrugëve, ndërkaq të pakënaqur janë me mirëmbajtjen e tyre. 
51.60% janë shprehur shumë të pakënaqur apo të pakënaqur me intervenimet nga 
komuna në rast të demolimit të rrugëve, sanimit të gropave etj. Pozitivisht është 
vlerësuar kënaqshmëria me sinjalistikën rrugore. Mbi 65% e qytetarëve vlerësojnë 
se në tërë territorin e komunës mjaftueshëm janë të vendosura shenjat për 
këmbësorë, tabelat për shpejtësinë e kufizuar, paralajmërimet për afërsinë e 
shkollave/institucioneve publike etj. 

Lëvizja e lirë në trotuare e këmbësoreve është pamundshme sipas vlerësimeve të 
qytetarëve. 58.48% kanë deklaruar se janë të pakënaqur apo shumë të pakënaqur 
me gjatësinë dhe gjerësinë e trotuareve, mundësinë për lëvizje të lirë dhe 
mirëmbajtjen e tyre. Pakënaqësitë më të mëdha për këtë kategori e kanë shprehur 
qytetarët e zonave urbane, ku 58.64% e tyre janë shprehur të pakënaqur. 

Mungesa e parkingjeve publike është problemi që më së shumti shqetëson 
qytetarët e Prishtinës. 81.51% e tyre shprehen të pakënaqur apo shumë të 
pakënaqur me kapacitetin e tanishëm të parkingjeve publike. Vetëm 16.30% janë të 
kënaqur. Pakënaqësitë me parkingjet publike i ndajnë pothuajse njëjtë burrat dhe 
gratë. Të pakënaqur/a janë 85.25% burra dhe 76.56% gra. 

Në përgjithësi qytetarët e mendojnë se është i mjaftueshëm ndriçimi publik në rrugë 
dhe hapësira publike. 81.51% e tyre janë të kënaqur apo shumë të kënaqur me 
ndriçimin publik, kundrejt 17.65% e atyre që nuk janë të kënaqur. Vlen të theksohet 
se kënaqshmëria me ndriçimin publik është më e madhe në zonat rurale 84.71%, 
ndërsa në zonat urbane 79.32%.  

Numri i shesheve dhe parqeve në Prishtinë është i kënaqshëm për më shumë se 
gjysmën e qytetarëve. 54.46% janë të kënaqur apo shumë të kënaqur. Të pëarfërt 
vlerësimin qytetarët e kanë edhe sa i përket mundësive që ofrojnë parqet dhe 
sheshet për rekreacion, tubime dhe shëtitje. Të kënaqur apo shumë të kënaqur janë 
56.30% e qytetarëve. Vlerësim të përafërt të kënaqshmërisë kanë burrat dhe gratë. 
57.82% të kënaqur me mundësitë për përdorim dhe shfrytëzim të shesheve dhe 
parqeve janë burrat, ndërsa 54.30% janë gratë. Kënaqshmëria e qytetarëve pëson 
rënie sa i përket hapësirave gjelbëruese në vende publike, parqe dhe sheshe. Vetëm 
48.74% e qytetarëve janë të kënaqur apo shumë të kënaqur, kundrejt 49.91% e tyre 
që janë të pakënaqur apo shumë të pakënaqur. Shumica nga të dy gjinitë është 
shprehur e pakënaqur. Qytetarët e zonave rurale janë më të pakënaqur me hapësirat 
gjelbëruese në masë prej 62.81%, ndërsa 41.07% e të pakënaqurve janë në zonat 
urbane. Kënaqshmëria e qytetarëve me mirëmbajtjen e këtyre hapësirave rritet 
ndjeshëm. 64.70% e vlerësojnë të kënaqshme apo shumë të kënaqshme 
mirëmbajtjen e parqeve, shesheve dhe hapësirave publike, ndërsa vetëm 31.94% e 

qytetarëve kanë vlerësim të kundërt. Më shumë së gjysma e qytetarëve të kënaqur 
i takojnë zonave urbane të komunës. 

Më shumë se tre të katërtat e qytetarëve të Prishtinës janë të kënaqur me 
transportin publik. 84.20% e tyre shprehen të kënaqur apo shumë të kënaqur më 
shërbimet e transportit publik dhe pak më shumë se 80% janë të kënaqur apo shumë 
të kënaqur me oraret e qarkullimit të autobusëve.  

Përqindja e qytetarëve të kënaqur apo shumë të kënaqur me planifikimin urban dhe 
rural është 53.44%, ndërsa 40.33% janë shprehur të pakënaqur apo shumë të 
pakënaqur. Më shumë se gjysma e qytetarëve të kënaqur me planifikimin urban 
jetojnë në zonat rurale të komunës, ndërsa vetëm 42.78% në zonat urbane. 

Kënaqshmërinë me pushtetin lokal të dhënat e pasqyrojnë pozitive. Me punën e 
Kryetarit të Komunës, 78.99% e qytetarëve janë të kënaqur apo shumë të kënaqur, 
ndërsa 17.98% prej tyre janë të pakënaqur apo shumë të pakënaqur. 85.54% e të 
kënaqurve me punën e kryetarit jetojnë në zonat rurale, ndërkaq 74.50% në zona 
urbane. Përqindja e burrave dhe grave të kënaqur është pothuajse e njëjtë. 
Performanca e punës së drejtorive komunale është vlerësuar e kënaqshme nga 
39.16% e qytetarëve, kurse 36.97% janë të pakënaqur më punën e tyre. Ndërsa, 
44.87% e prishtinasve, punën e përfaqësuesve të tyre në kuvendin komunal e kanë 
vlerësuar të pakënaqshme, kundrejt 36.97% të atyre që e kanë vlerësuar si të 
kënaqshme. 18.15% e qytetarëve nuk kanë ditur apo kanë refuzuar të përgjigjen 
rreth kënaqshmërisë ndaj punës së kuvendit komunal. 

Transparenca komunale dhe informimi rreth punës së komunës është vlerësuar 
mesatarisht nga qytetarët. 50.25% e qytetarëve ndihen pak të informuar rreth 
punëve që kryen komuna, 27.39% janë të informuar, ndërsa vetëm 18.82% 
deklarojnë së janë të painformuar. Vetëm 47.23% e qytetarëve kanë pohuar se në 
vitin e fundit janë informuar për organizimin e takimeve publike, mbledhjeve të 
kuvendit apo takime të natyrës tjetër të organizuara nga komuna, kurse 52.77% e 
tyre kanë mohuar se janë informuar rreth tyre. 

Nivelin e pjesëmarrjes së qytetarëve në proceset vendimmarrëse të komunës të 
dhënat e paraqesin jashtëzakonisht të ulët. 86.05% e qytetarëve nuk kanë marrë 
pjesë asnjëherë në ndonjë takim publik për shqyrtimin e ndonjë dokumenti 
strategjik apo rregullore komunale. Vetëm 13.95% kanë deklaruar se kanë marrë 
pjesë. Në takimet për planifikim të buxhetit komunal, 92.10% e qytetarëve nuk kanë 
marrë pjesë vitin e fundit. Vetëm, 7.90% e tyre kanë pohuar se kanë qenë 
pjesëmarrës në takimet e planifikimit të buxhetit të organizuara nga komuna. Më 
shumë se gjysma e qytetarëve që kanë marrë pjesë në këto takime janë deklaruar se 
komuna i ka marr parasysh kërkesat apo propozimet e tyre për përfshirje në 
buxhetin e vitit të ardhshëm. 

Figura 1: Numri i përgjithshëm i kënaqshmërisë me shërbimet komunale 

Metodologjia e hulumtimit 

Raporti pasqyron perceptimet e qytetarëve të Prishtinës rreth kënaqshmërisë me 
shërbimet publike, të cilat i ofron komuna e në kuadër të kompetencave vetanake. 
Anketimi është realizuar sy me sy duke përdorur pyetësorin me pyetje të mbyllura, 
të zhvilluara nga INPO. Pyetësori ka përmbajtur gjithsej 36 pyetje të ndara në 15 
fusha/kompetenca vetanake, ndërsa fusha e fundit e matjes përfshinë 
kënaqshmërinë me organet e pushtetit lokal dhe nivelin e informimit të qytetarëve 
me punën e komunës. INPO për arsye objektive ka larguar nga matja nivelin e 
kënaqshmërisë së qytetarëve rreth të drejtave të njeriut, shërbimet sociale dhe 
familjare dhe menaxhimit të fatkeqësive, të cilat po ashtu janë kompetencë 
vetanake e komunës. 

Në punën e terrenit janë angazhuar dhjetë (10) anketues të INPO-s. Intervistat janë 
realizuar gjatë muajit maj dhe qershor duke u intervistuar 595 qytetarë. Mostra 
përfaqëson qytetarët 18 vjet e më të vjetër. Mostra nuk përmban strukturën etnike 
të qytetarëve të intervistuar. Shpërndarja e mostrës në zona urbane dhe rurale 
është bazuar në të dhënat e regjistrimit e fundit të popullsisë nga Agjencia e 
Statistikave të Kosovës. Zgjedhja e mostrës së rëndomtë është bërë sipas teknikës 
së “ditëlindjes më të afërt”. Kjo mostër siguron që secili qytetar i Prishtinës ka 
probabilitet të njëjtë për tu zgjedhur për intervistim. Regjistrimi dhe përpunimi i të 
dhënave të anketave është bërë me softuerin SPSS dhe margjina e gabimit është +/- 
1.4 %. 

Shërbimet administrative 

68.57% e të anketuarve kanë deklaruar që kanë vizituar komunën në 12 muajt e 
fundit për të kërkuar ndonjë shërbim si certifikatë të lindjes, certifikatë të martesës, 
certifikatë të vdekjes, leje biznesore/ndërtimi ose shërbim të ngjashëm ndërsa 
30.59% kanë deklaruar që nuk e kanë vizituar komunën. Të anketuarit e komunës së 
Prishtinës janë përgjigjur me 75.80% që komuna është efikase në lëshimin e këtyre 
dokumenteve të lartpërmendura, ndërsa 12.94% deklarojnë që nuk është efikase. 
11.26% e të anketuarve nuk dinë ose refuzojnë të përgjigjen në këtë pyetje. 

 

 
Figura 2: Shërbimet administrative - Vizitimi i komunës nga qytetarët në 12 muajt e fundit për të kryer shërbime 
administrative; Efikasiteti i komunës/administratës publike në lëshimin e dokumenteve 

Në lidhje me kënaqshmërinë e qytetarëve me saktësinë dhe shpejtësinë e marrjes 
së dokumentit/shërbimit herën e fundit që kanë qenë në komunë, 50.93% 
deklarohen që kanë mbetur të kënaqur dhe 26.05% që kanë mbetur shumë të 
kënaqur. 8.40% e të anketuarve kanë deklaruar që kanë ngelur të pakënaqur dhe 
1.68% e tyre shumë të pakënaqur. 12.94% nuk kanë ditur ose kanë refuzuar të 
përgjigjen. 

 

 
Figura 3: Shërbimet administrative - Kënaqshmëria e qytetarëve me saktësinë dhe shpejtësinë në marrjen e 
dokumentit/shërbimit të kërkuar herën e fundit kur kanë qenë në komunë 

Shëndetësia 

Në bazë të rezultateve së anketës, 49.25% e të anketuarve kanë deklaruar që janë 
të kënaqur me shërbimet shëndetësore të ofruara nga QKMF-të, QM-të dhe 
ambulantat shëndetësore ndërsa 21.68% janë të pakënaqur me këto shërbime. 
11.93% deklarohen si shumë të kënaqur, 11.09% janë shumë të pakënaqur me 
shërbimet shëndetësore dhe 6.05% nuk kanë ditur ose kanë refuzuar të përgjigjen. 

 

 
Figura 4: Shëndetësia - Kënaqshmëria e qytetarëve me shërbimet shëndetësore të ofruara nga QKMF-të, QM-të 
dhe ambulantat shëndetësore 

Shkaku kryesor i pakënaqshmërisë së qytetarëve me shërbimet shëndetësore del të 
jetë cilësia e shërbimit të ofruar ku 43.78% e qytetarëve kanë deklaruar kështu, 
26.87% kanë deklaruar për mungesën e barnave dhe produkteve të tjera mjekësore. 
Gjithashtu, me një përqindje të konsiderueshme si shkak i pakënaqshmërisë del të 
jetë mungesa e mjekëve specialist me 23.38% ndërsa qasja e kufizuar/vështirë në 
objektet shëndetësore ka qenë shkak pakënaqësie për 5.47% të anketuarve. 

 

 
Figura 5: Shëndetësia - Arsyet e pakënaqshmërisë së qytetarëve me shërbimet shëndetësore të ofruara nga 
QKMF-të, QM-të dhe ambulantat shëndetësore 

Arsimi 

Cilësia e arsimit parauniversitar në komunën e Prishtinës, sipas 57.14% të 
anketuarve është e kënaqshme ndërsa 26.72% e vlerësojnë si të pakënaqshme. 
4.71% e të anketuarve deklarojnë që janë shumë të pakënaqur me cilësinë e arsimit 
parauniversitar që është përgjegjësi e Drejtorisë Komunale të Arsimit dhe 3.36% 
thonë që janë shumë të kënaqur. Për të mos u lënë anash është edhe përqindja e 
konsiderueshme e atyre që janë përgjigjur me “nuk e di/refuzoj të përgjigjem” ku 
8.07% e të anketuarve janë përgjigjur kështu. 

Shihet që kënaqshmëria e qytetarëve me cilësinë e arsimit parauniversitar është e 
ndërlidhur edhe me kënaqshmërinë e infrastrukturës së ambienteve shkollore ku 
60.84% e të anketuarve deklarojnë që janë të kënaqur me të, 23.36% nuk janë të 
kënaqur ndërsa 3.70% janë shumë të pakënaqur me infrastrukturën e ambienteve 
shkollore. 3.19% e të anketuarve deklarojnë që janë shumë të kënaqur dhe 8.91% e 
tyre janë përgjigjur me “nuk e di/refuzoj të përgjigjem”. 

 

 
Figura 6: Arsimi - Kënaqshmëria e qytetarëve me cilësinë e arsimit parauniversitar; Kënaqshmëria e qytetarëve 
me infrastrukturën e ambienteve shkollore 

Sporti 

Në lidhje me kënaqshmërinë e qytetarëve me aktivitetet sportive që organizohen 
në komunën e Prishtinës, 21.68% e tyre nuk kanë ditur ose kanë refuzuar të 
përgjigjen në këtë pyetje ndërsa 35.63% e qytetarëve janë të pakënaqur me këto 
aktivitete. 30.09% e të anketuarve kanë deklaruar që janë të kënaqur, 9.24% kanë 
deklaruar që janë shumë të pakënaqur ndërsa vetëm 3.36% e të anketuarve thonë 
që janë shumë të kënaqur me aktivitetet sportive që organizohen në Prishtinë 

Përqindja e qytetarëve që nuk kanë ditur, ose kanë refuzuar të përgjigjen në pyetjen 
se sa janë të kënaqur me mbështetjen që komuna ua bën klubeve sportive është 
39.66% e të anketuarve ndërsa 26.22% deklarohen si të pakënaqur me këtë 
mbështetje. 16.81% e qytetarëve të anketuar deklarojnë që janë të kënaqur me 
mbështetjen sportive dhe 15.29% që janë shumë të pakënaqur. 2.02% e të 
anketuarve deklarojnë që janë shumë të kënaqur ku gjithsej 18.83% e të anketuarve 
deklarohen pozitivisht për mbështetjen që komuna ua bën klubeve sportive ndërsa 
41.51% deklarohen negativisht në këtë pyetje. 

 

 
Figura 7: Sporti - Kënaqshmëria me organizimin e aktiviteteve sportive; Kënaqshmëria me mbështetjen e klubeve 
sportive nga komuna 

Kulturë dhe rini 

45.38% e të anketuarve kanë deklaruar që janë të kënaqur me aktivitetet kulturore 
si shfaqje teatrale, festivalet, orët letrare, panairet e ndryshme dhe ngjarjet e tjera 
kulturore që organizohen në Prishtinë, ndërsa 25.21% janë të pakënaqur me këto 
organizime. 9.08% e qytetarëve deklarohen si shumë të kënaqur, 5.54% si shumë të 
pakënaqur ndërsa një përqindje e madhe prej 14.79% e qytetarëve deklarojnë që 
nuk dinë, ose refuzojnë të përgjigjen në këtë pyetje. 

Përqindja e të kënaqurve në lidhje me organizimet rinore në komunën e Prishtinës 
është 35.12% si të kënaqur dhe 2.86% deklarohen si shumë të kënaqur ndërsa 
34.29% dhe 8.57% e qytetarëve të anketuar deklarohen si të pakënaqur dhe shumë 
të pakënaqur respektivisht me organizimet rinore. Përqindje e madhe prej 19.16% e 
qytetarëve deklarojnë që nuk dinë, ose refuzojnë të përgjigjen në këtë pyetje. 

 

 
Figura 8: Kulturë dhe rini - Kënaqshmëria e qytetarëve me organizimin e aktiviteteve kulturore si shfaqje 
teatrale, festival, orë letrare, panaire; Kënaqshmëria e qytetarëve me organizimin e aktiviteteve rinore 

Infrastruktura rrugore dhe mirëmbajtja 

Me gjendjen e rrugëve, përfshirë cilësinë e asfaltimit dhe gjerësinë e rrugëve në 
Prishtinë kanë deklaruar që janë të kënaqur 48.23% e të anketuarve ndërsa 4.54% 
janë shumë të kënaqur me gjendjen e rrugëve. 34.12% e të anketuarve thonë që janë 
të pakënaqur dhe 12.27% e tyre shumë të pakënaqur. Me mirëmbajtjen e rrugëve 
duke përfshirë intervenimet nga komuna kur demolohen rrugët, hapen gropat, 
prishet struktura e asfaltit dhe të ngjashme deklarohen si të kënaqur 41.85 % e të 
anketuarve ndërsa 39.33% të pakënaqur. 12.27% janë shumë të pakënaqur dhe 
shumë të kënaqur janë 5.71% e qytetarëve të anketuar. 

Në lidhje me sinjalistikën rrugore, shenjat për këmbësore, shpejtësinë e kufizuar, 
paralajmërimin për afërsinë e shkollave, institucionet publike, 57.14% e të 
anketuarve tanë janë deklaruar si të kënaqur ndërsa 25.21% si të pakënaqur. 8.07% 
e qytetarëve të anketuar deklarohen që janë shumë të kënaqur me sinjalistikën 
rrugore ndërsa 7.90% e tyre shumë të pakënaqur. 

 

 
Figura 9: Infrastruktura rrugore dhe mirëmbajtja - Kënaqshmëria e qytetarëve me gjendjen e rrugëve, përfshirë 
cilësinë e asfaltimit dhe gjerësinë e rrugëve; Kënaqshmëria e qytetarëve me mirëmbajtjen e rrugëve 
(intervenimet nga komuna kur demolohen rrugët, happen gropat, prishet struktura e asfaltit); Kënaqshmëria e 
qytetarëve me sinjalistikën rrugore, shenjat për këmbësorë, shpejtësinë e kufizuar, paralajmërimin për afërsinë 
e shkollave, hapësirave publike 

41.85%

34.12%

39.33%

Trotuaret 

Me trotuaret, gjatësinë e tyre, gjerësinë, mundësitë për lëvizje dhe mirëmbajtjen e 
tyre janë shprehur të pakënaqur 36.30% e të anketuarve ndërsa 36.13% e tyre 
deklarohen si të kënaqur. 22.19% deklarohen si shumë të pakënaqur me trotuaret 
dhe 5.04% e qytetarëve të Prishtinës të anketuar thonë që janë shumë të kënaqur. 

 

 
Figura 10: Trotuaret - Kënaqshmëria e qytetarëve me trotuaret (gjatësinë, gjerësinë, mundësitë për lëvizje dhe 
mirëmbajtjen e tyre) 

 

Ndriçimi publik 

68.40% e të anketuarve thonë që janë të kënaqur me ndriçimin publik në rrugë dhe 
hapësira publike (parqe, sheshe), 13.28% deklarohen si të pakënaqur ndërsa 4.37% 
e të anketuarve si shumë të pakënaqur me ndriçimin publik në Prishtinë. 13.11% e 
të anketuarve thonë që janë shumë të kënaqur. 

 

 
Figura 11: Ndriçimi publik - Kënaqshmëria e qytetarëve me ndriçimin publik në rrugë dhe hapësira publike (parqe, 
sheshe) 

5.04%

36.13% 36.30%

22.18%

0.34%

Kënaqshmëria me trotuaret (gjerësinë, gjatësinë e tyre)

Shumë i/e kënaqur I/E kënaqur I/E pakënaqur Shumë i/e pakënaqur Nuk e di/refuzoj të përgjigjem

Parkingjet publike 

Me ekzistencën e hapësirave publike për parkingje në komunën e Prishtinës, 51.94% 
e të anketuarve thonë që janë të pakënaqur ndërsa 29.58% shumë të pakënaqur. 
14.12% e të anketuarve thonë që janë të kënaqur dhe 2.18% shumë të kënaqur me 
ekzistencën e parkingjeve publike në Prishtinë. 

 

 
Figura 12: Parkingjet publike - Kënaqshmëria e qytetarëve me ekzistencën e hapësirave publike për parkingje 

 

Parqet, sheshet dhe hapësirat publike 

Me numrin e parqeve dhe shesheve në komunën e Prishtinës shprehen si të kënaqur 
49.75% e të anketuarve dhe 4.71% si shumë të kënaqur ndërsa 35.97% dhe 7.39% e 
të anketuarve deklarohen si të pakënaqur dhe shumë të pakënaqur respektivisht. 

Duke u ndërlidhur me pyetjen paraprake, 50.42% e të anketuarve deklarohen si të 
kënaqur me mundësitë që ofrojnë sheshet për rekreacion, tubime, shëtitje etj. 
ndërsa 34.29% të pakënaqur. 5.88% e të anketuarve thonë që janë shumë të 
kënaqur dhe 5.71% e tyre thonë që janë shumë të pakënaqur me mundësitë që 
ofrojnë sheshet.  

 

2.18%
14.12%

51.93%

29.58%

2.18%

Kënaqshmëria me ekzistencën e parkingjeve publike

Figura 13: Parqet, sheshet dhe hapësirat publike - Kënaqshmëria e qytetarëve me numrin e parqeve dhe 
shesheve; Kënaqshmëria e qytetarëve me mundësitë që ofrojnë sheshet për rekreacion, tubime, shëtitje, etj. 

Një përqindje prej 43.19% e qytetarëve janë deklaruar si të pakënaqur me hapësirat 
gjelbëruese në vende publike ndërsa 42.35% si të kënaqur me këto hapësira. 6.72% 
e të anketuarve janë shumë të pakënaqur me hapësirat gjelbëruese në vende 
publike ndërsa 6.39% shumë të kënaqur. 

Me mirëmbajtjen e parqeve, shesheve dhe hapësirave publike në Prishtinë 
deklarohen si të kënaqur 56.97% e të anketuarve, 27.23% deklarohen si të 
pakënaqur, 7.73% deklarohen si shumë të kënaqur ndërsa 4.71% e të anketuarve 
shumë të pakënaqur. 

 

 
Figura 14: Parqet, sheshet dhe hapësirat publike - Kënaqshmëria e qytetarëve me hapësirat gjelbëruese në 
vende publike; Kënaqshmëria e qytetarëve me mirëmbajtjen e parqeve, shesheve dhe hapësirave publike 

 

4.71% 5.88%

35.97% 34.29%

7.39% 5.71%2.18% 3.70%

Kënaqshmëria me numrin e parqeve dhe shesheve Kënaqshmëria me mundësitë që ofrojnë sheshet për
rekreacion, tubime, shëtitje, etj.

Transporti publik 

47.73% dhe 49.75% e qytetarëve të anketuar janë të kënaqur me shërbimet e 
transportit publik dhe me oraret e qarkullimit të transportit publik respektivisht, 
36.47 deklarohen që janë shumë të kënaqur me shërbimet dhe 31.09% janë shumë 
të kënaqur me oraret e qarkullimit të transportit publik. 10.08% e të anketuarve janë 
të pakënaqur me shërbimet e transportit publik, 2.19% shumë të pakënaqur ndërsa 
me oraret e qarkullimit të transportit publik të pakënaqur janë 12.94% e të 
anketuarve, 2.86% e tyre janë shumë të pakënaqur. 

 

 
Figura 15: Transporti publik - Kënaqshmëria e qytetarëve me shërbimet e transportit publik; Kënaqshmëria e 
qytetarëve me oraret e qarkullimit të transportit public 

 

Uji i pijshëm 

Kënaqshmëria me përfshirjen në sistemin e ujësjellësit është e lartë në Prishtinë ku 
63.53% e qytetarëve deklarohen si të kënaqur dhe 25.04% si shumë të kënaqur. Të 
pakënaqur me përfshirjen në sistemin e ujësjellësit kemi 8.07% të qytetarëve të 
anketuar në Prishtinë dhe 2.35% janë shumë të pakënaqur. 

Dallim jo i madh ekziston tek kënaqshmëria me furnizimin me ujë ku 48.40% e 
qytetarëve deklarohen që janë të kënaqur dhe 42.69% shumë të kënaqur. 7.23% e 
të anketuarve kanë thënë që janë të pakënaqur ndërsa 0.67% shumë të pakënaqur 
me furnizimin me ujë që ju bëhet atyre. 

Në lidhje me cilësinë e ujit, 59.16% e të anketuarve deklarohen që janë të kënaqur, 
10.25% shumë të kënaqur ndërsa 23.70% deklarohen si të pakënaqur dhe 5.04% si 
shumë të pakënaqur me cilësinë e ujit në Prishtinë. 

 

36.47%
31.09%

47.73% 49.75%

10.08% 12.94%
2.18% 2.86%3.53% 3.36%

Kënaqshmëria me shërbimet e transportit publik Kënaqshmëria me oraret e qarkullimit të transportit publik

Figura 16: Uji i pijshëm - Kënaqshmëria e qytetarëve me përfshirjen në sistemin e ujësjellësit; Kënaqshmëria e 
qytetarëve me furnizimin me ujë; Kënaqshmëria e qytetarëve me cilësinë e ujit 

 

Mbeturinat 

Në pyetjen se sa janë të kënaqur me grumbullimin e mbeturinave duke përfshirë 
respektimin e orarit për grumbullimin e tyre, 56.30% e qytetarëve janë deklaruar si 
të kënaqur dhe 15.46% si shumë të kënaqur. 21.01% e qytetarëve të anketuar 
deklarohen si të pakënaqur dhe 6.72% shumë të pakënaqur me grumbullimin e 
mbeturinave. 

 

 
Figura 17: Mbeturinat - Kënaqshmëria e qytetarëve me grumbullimin e mbeturinave, përfshirë orarin e 
grumbullimit të tyre 

Kanalizimi 

Me trajtimin e ujërave të zeza/kanalizimit në komunën e Prishtinës deklarohen të 
kënaqur 56.30% e qytetarëve ndërsa 5.88% shumë të kënaqur, 23.70% e qytetarëve 
si të pakënaqur dhe 10.76% deklarohen si shumë të pakënaqur. 

 

 
Figura 18: Kanalizimi - Kënaqshmëria e qytetarëve me trajtimin e ujërave të zeza/kanalizimit 

 

Planifikimi urban dhe rural 

46.05 e qytetarëve dhe 26.72% në lidhje me planifikimin urban dhe rural në Prishtinë 
deklarohen si të kënaqur dhe të pakënaqur respektivisht ndërsa 13.61% e tyre si 
shumë të pakënaqur. 7.40% janë përgjigjur që janë shumë të kënaqur dhe 6.22% e 
qytetarëve të anketuar nuk kanë ditur të përgjigjen ose kanë refuzuar të përgjigjen 
në këtë pyetje. 

 

 
Figura 19: Planifikimi urban dhe rural - Kënaqshmëria e qytetarëve me planifikimin urban dhe rural 

Kënaqshmëria me pushtetin lokal 

Me punën e kryetarit të komunës së Prishtinës, 47.90% e qytetarëve deklarohen që 
janë të kënaqur dhe 31.09% shumë të kënaqur me punën e tij. 13.78% e qytetarëve 
deklarohen të pakënaqur me punën e kryetarit të Prishtinës ndërsa 4.20% 
deklarohen si shumë të pakënaqur me punën e kryetarit të Prishtinës. 

Në këtë kapitull të kënaqshmërisë me pushtetin lokal, në lidhje me punën e kuvendit 
komunal 31.93% e qytetarëve të anketuar deklarohen si të pakënaqur dhe 12.94% e 
tyre si shumë të pakënaqur. 30.93% deklarohen të kënaqur dhe në përqindje të 
madhe prej 18.15% nuk dinë ose refuzojnë të përgjigjen në këtë pyetje. 6.05% e të 
anketuarve janë shumë të kënaqur me punën e kuvendit komunal. 

30.92% e të anketuarve të komunës së Prishtinës thonë që janë të kënaqur me 
punën e drejtorive komunale dhe 8.24% shumë të kënaqur. 23.87% e të anketuarve 
thonë që nuk dinë ose refuzojnë të përgjigjen në pyetjen rreth kënaqshmërisë së 
tyre me punën e drejtorive komunale ndërsa 24.20% janë të pakënaqur me punën e 
tyre. 12.77% e qytetarëve të anketuar thonë që janë shumë të pakënaqur. 

 

 
Figura 20: Kënaqshmëria me pushtetin lokal - Kënaqshmëria e qytetarëve me punën e kryetarit të komunës; 
Kënaqshmëria e qytetarëve me punën e kuvendit komunal; Kënaqshmëria e qytetarëve me punën e drejtorive 
komunale 

Në bazë të figurës së mëposhtme një pjesë e madhe e qytetarëve janë të kënaqur 
me punën e kryetarit të komunës ku përqindja e kënaqshmërisë me punën e tij është 
më e madhe sesa e punës së kuvendit komunal apo drejtorive komunale. Qytetarët 
më së shumti janë të pakënaqur me punën e kuvendit komunal ndërsa përveç për 
kryetarin e komunës, përqindje jo e madhe e qytetarëve janë shumë të kënaqur me 
punën e kuvendit komunal apo drejtorive komunale. 

18.15% dhe 23.87% e qytetarëve nuk dinë ose refuzojnë të përgjigjen në atë se sa 
janë të kënaqur me punën e kuvendit komunal dhe të drejtorive komunale 
respektivisht, që është për tu brengosur. 

Figura 21: Kënaqshmëria me pushtetin lokal - Ndryshimet në nivelin e kënaqshmërisë së qytetarëve për punën e 
kryetarit të komunës, kuvendit komunal dhe drejtorive komunale 

 

Transparenca 

50.25% e qytetarëve deklarojnë që janë pak të informuar me punën e komunës së 
Prishtinës, 27.40% që janë shumë të informuar ndërsa 18.82% e qytetarëve kanë 
deklaruar që nuk janë të informuar. Në anën tjetër, 52.77% e qytetarëve kanë 
deklaruar që në 12 muajt e fundit nuk kanë dëgjuar për organizimin e ndonjë takimi 
publik, mbledhje të kuvendit apo ndonjë takim tjetër të organizuar nga komuna 
ndërsa 47.23% janë deklaruar pozitivisht në këtë pyetje. 

 

 
Figura 22: Transparenca - Informimi i qytetarëve me punën e komunës 

Figura 23: Transparenca - Informimi i qytetarëve në 12 muajt e fundit për ndonjë takim publik, mbledhje të 
kuvendit apo takim tjetër të organizuar nga komuna 

 

Vendimmarrja 

86.05% e qytetarëve nuk kanë marrë pjesë në 12 muajt e fundit në ndonjë takim për 
shqyrtimin e ndonjë dokumenti strategjik apo rregullore komunale e vetëm 13.95% 
kanë deklaruar që kanë marrë pjesë. 

 

 
Figura 24: Vendimmarrja - Pjesëmarrja e qytetarëve në 12 muajt e fundit në ndonjë takim për shqyrtimin e një 
dokumenti strategjik, apo rregullore komunale 

Vetëm 7.90% e qytetarëve kanë marrë pjesë në ndonjë takim për planifikimin e 
buxhetit ku prej tyre 61.36% janë deklaruar që janë marrë parasysh kërkesat apo 
propozimet e dhëna ndërsa pjesa tjetër prej 38.64% janë deklaruar negativisht. 
92.10% e qytetarëve të anketuar kanë pohuar që nuk kanë marrë pjesë në ndonjë 
takim për planifikim të buxhetit komunal. 

 

47.23% 52.77%
Informimi i qytetarëve në vitin e fundit për takime publike,
mbledhje të kuvendit apo takime tjera të organizuara nga

komuna

Po Jo

Figura 25: Vendimmarrja - Pjesëmarrja e qytetarëve në ndonjë takim për planifikimin e buxhetit; Në rast 
pjesëmarrje të qytetarëve në takime publike për planifikimin e buxhetit, marrja parasysh e kërkesave të tyre 

7.90%

61.36%

92.10%

38.64%

Pjesëmarrja në takime publike për planifikimin e buxhetit Nëse po, a janë marrë parasysh kërkesat apo propozimet e
qytetarëve

Po Jo

